
				এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 


ভাষ






পদধূলি দেহ মোরে, মহাকবি ভাষ!

ভারতের নাটকের আদিম আচার্য্য!

ধন্য হব তব কাব্য করি শিরোধার্য্য,

পত্রে পত্রে স্ফুরে যার বালার্ক আভাস


শুদ্ধ স্বরে গেয়েছিলে প্রসন্ন বিভাস,

পরিষদ ছিল তব মহাপ্রাণ আর্য্য।

সে যুগের কবিমুখে ছিল না উচ্চার্য্য

বৃন্দাবনী প্রণয়ের গদগদ ভাষ॥


স্বাধ্যায়-পবিত্র তব শূর-মুখ-বাণী।

সরাগিণী অরোগিণী তব বীণাপাণি॥


তব কাব্য গৌরবের ধরে ইতিহাস। 

তুমি জানো সমরস বীর ও করুণ।

সে শুধু কাতর, যার নয়নে বরুণ। 

তোমার নাটকে তাই জ্বলে পরিহাস॥

